1 Cansoun

Calignaire 2 Mazurka de Sant-Andiòu 3 Cant dou soulèu 4 Au Casteu 5 Lou baile Sufren 6 Traversado 7 En calant de Cimié 8 Lou Frances 9 La Pos 10 Nouesto Damo de la Ciéutat 11 Vièo cansoun 12 La Mazurka souto li pin 13 Aqueli moutagno 14 Parpaioun 15 Calant de Villafranca 16 Nissa la bella 17 Cansoun de la vieio 18 L’Americo 19 Cansouneto just pèr pantaia 20 Lou Tren dei Pinhas 21 Lou trin siblara encar 22 Lou cant dou galerian 23 Magali 24 Cansoun gardiano 26 Se canto que canto 28 Cant dis adieu 29 La coupo santo 30

Calignaire

1. Maire, se sabias, d’ounte vène, d’ounte vène Maire, se sabias, d’ounte vène, me batrias Vène de Touloun, de Touloun e de Marsiho Vène de Touloun, de dansa lou rigaudon.

refrin Avieù un calignaire, m’agradavo pas, Avié lou nas de caire, sabié pas dansa, Aqueù calignaire, m’agradavo gaire, (bis) Aqueù calignaire, m’agradavo pas.

2.I’a li chivalié, de l’armado, de l’armado I’a li chivalié, parlon d’amour voulountié, L’espaso au coustat, bello mino, bello mino, L’espaso au coustat, sabon se faire escouta.

3. I’a tant de marin, pèr la danso , pèr la danso, I’a tant de marin, pèr la danso plèn d’entrin, Maire que fa gaù, cambo lèsto, cambo lèsto, Maire que fa gaù, cambo lèsto e pèd descaus.

4.I’a li gros marchand, li pistolo, li pistolo, I’a li gros marchand, li pistolo e li diamant, N’an si cofre plèn, de coulano, de coulano, N’an si cofre plèn de coulano e de pendènt.

5. Ah! li béu pais, tout fa festo, tout fa festo, Ah! li béu pais, tout fas festo, tout ié ris, Maire, se voulias, vosto fiho, vosto fiho, Maire, se voulias, aqui la maridas.

3 Mazurka de Sant-Andiòu

1. I platano - De la plano Nous counvido Sant-Vincèns. Que de chanço - Pèr la danso ! Vèn de s’abauca la tremountano La plouvino - Se devino Pèr aniue lou fre cousènt, En cadènci - Emé sciènci, Dansaren d’acord tòutis ensèn.

Refrin Au son dous di clarineto, Di flutèu e di viòuloun, Li jouvènt, li chatouneto, Venès lèu di liuen valoun. Lou vènt s’a toumba li fueio I vièis òume di draiòu, La mazurka desenueio Dins lou bos de Sant-Andiòu.

2. En renguiero - De Verquiero, Coume de pijoun ramié, A grand cèstre - Pèr lèu i’èstre, Fasènt vougueja si lambrusquiero, Vers li pibo - Sènso gibo Di valat plen à demié Au bouscage - Dòu vilage, Eli, ié saran li bèu proumié.

3. De cabano - Li mai crano Davalaran mai que d’un Pèr la tèsto - Longo vèsto, Lusènt soulie prim, braio de lano Plen de joio - E de voio, Oublidaran soun plantun De viòuleto - Frescouleto, Quand n’auran soun fres bouquet cadun.

4. La Durènço - De partènço 5. Sout li branco - De gèu blanco Veira de bèu garçounas; Pas un que demore siau, De chatouno - Galantouno Sus lou germe, - Li pèd ferme, La vilo d’ourgoun n’en sara sènso. Jamai degun la mesuro manco. Flour de nerto, - Tèsto alerto, Bramadisso - Cridadisso Se veiran lou bout dòu nas; Es espaventant lou Riau, Long di rando - Faran bando Se reviho - Dins l’aubriho ’Mé li bràvi drole de Senas. La machoto que vai faire ”miau”.

Cant dou soulèu

Grand souleù de la prouvenço, Gai Coumpaire doù Mistrau, Tu qu’escoules la Durenço Coume un flot de vin de Crau.

Refrin Fai lusi loun blound caleù! Coucho l’oumbro emai li fléu! Lèu! Lèu! Lèu!

Fai-le veire, beù Soulèu!

Ta flamado nous grasiho, E pamens, vengue l’estiéu, Avignoun, Arle e Marsiho, Te reçaupon coume un Diéu.

Pèr te veire, li piboulo Sèmpre escalon que plus aut, E la pauro berigoulo Sort au pèd doù panicau.

Lou Soulèu, ami, coungreio Lou travai e li cansoun, E l’amour de la patrio, E la douço languisoun!

Lou Soulèu fai lume au mounde E lou tèn caud e sadou... Diéu nous garde que s’escounde, Car sarié la fin de tout!

5 Au Casteu

Au castèu de Tarascoun l’a no reno, l’a no fado, Au castèu de Tarascoun L’a no fado que s’escound.

Aquéu que ié durbira la presoun ounte es clavado Aquéu que ié durbira, Beléu elo l’amara.

Van veni tres chivalié pèr escala li tourre, Van veni tres chivalié, Valerous, fièr e galié.

Lou proumié, l’an acana d’un clapas de pèiro au mourre; Lou segound, l’an acana; Lou tresen a debana.

............................................................................................... Se mandorro dins la man, es vengu’n pichot troubaire, Sa mandorro dins la man, Es vengu coume un amant.

A canta tout lou matin li prouësso de si paire, A canta tout lou matin Lou trelus dou sang latin ............................................................................................... E lou jouine troubadou canto, canto sènso pauso, E lou jouine troubadou Intro dins lou courredou.

Mai la fado que parèis iè fai signe de la segre, Mai la fado que parèis lou saludo coume un rèi.

E d’amour desparaula, dins lou grand escalié negre, E d’amour desparaula, Mounton sènso se parla.

Quand soun au souleiadou, damount, a la bello cimo, Quand soun au souleiadou, Veson tout l’espandidou.

.............................................................................................. E la fado au troubadou:”Tè, vaqui, dis, moun reinage!” E la fado au troubadou Mostro aquel amiradou.

”Tout acò, troubaire, es tiéu: te lou doune en apanage... Tout acò, troubaire, es tiéu Autant coume doù bon Diéu.

Car aquéu que saup legi dins lou libre que dardaio, Car aquéu que saup legi Subre tòuti déu trachi.

E tout ço que soun iue tèn, sènso ges paga de taio, O, tout ço que soun iue tèn A bèl èime i’apartèn.”

Extrait des Isclo d’Or de F. Mistral.

6 Lou baile Sufren

Lou Baile Baile Sufren, que sus mar sus mar commando Au port port de Toulon a douna douna signau...... Partèn partèn de Toulon cinq cènt Prouvençau.

D’ensaca d’ensaca l’Anglès l’envejo èro grando: Voulèn plus tourna dins nòstis oustau ) Que noum de l’Anglès veguen la desbrando. ) BIS.

Mai lou lou proumié mes proumié mes que navigavian, N’avèn n’avèn vist degun; que dins lis enteno Li vòu de gabian voulant voulant pèr centeno...

Mai lou segound lou segound mes que vanegavian, Uno brefounié nous baiè proun peno! ) E, la niue, lou jour, dur dur agoutavian. ) BIS.

Mai lou lou tresen mes, nous prenguè l’enràbi: Nous bouié bouié lou sang, de degun degun trouba Que noste canoun pousquèsse escouba.

Mai alor Sufren: Pichoun, à la gàbi! Nous fai, e subran e subran lou gabié courba ) Espincho eilalin vers la costo Aràbi... ) BIS.

O tron, O tron-de-bon-goi! cridè lou gabié, Tres gros tres gros bastimen tout de dre nous arribo Alerto, alerto, pichoun! Li canoun en ribo! Cridè cridè quatecant lou Grand Marinié. Que taston d’abord li figo d’Antibo! ) N’i’en pourgiren, pièi, d’un autre panié; ) BIS.

N’avié n’avié panca di, se vèi se vèi qu’uno flamo: Quaranto boulet van coume d’uiau Trauca de l’Anglés li veissèu reiau...

Un di bastimen, ie restè que l’amo! Lontèms s’entènd plus que li canoun rau, ) Lou bos que cracino e la mar que bramo. ) BIS

Es un Martegau qu’à la vesprado A fa la cansoun, en calant si tis... Lou Baile Sufren partè pèr Paris.

E dien que li gros d’aquelo encountrado Fuguèron jalous de sa renoumado, ) E si si vièi marin jamai jamai l’an pu vist! ) BIS

Traversado

Trecoulant l’aigo-vers, un gros sa sus l’esquino, Sian vengu dóu tremount, tirant balin-balan, Susarènt, arrena, grafigna pèr l’espino Que s’arrapo au boutèu, de cop, en davalant.

Avèn fa tout acò au noum de l’amistanço, Pèr la gau d’èstre ensèn e de roumpre lou pan. Es un ate de fe, d’amour e d’esperanço Qu’adraio cade estiéu la chourmo di coumpan.

Quàuqui nouvèu roumiéu descuerbon Coumboscuro, Sis apèns verdejant e si clouchié rouman. Davans aquéu tablèu plus degun se rancuro.

N’a passa d’aigo au Po, fraire, deja un an, D’un roumiage à l’autre, qu’èi long, osco seguro; Zóu, perden plus de tèms e quichen-se la man!

Alan Costantini.

Traversée

Franchissant la ligne de partage des eaux,ungrand sac sur le dos, Nous sommes venus du couchant clopin-clopant, Suants, éreintés,écorchés par la ronce Qui s’accroche au mollet, parfois, à la descente.

Nous avons fait tout cela au nom de l’amitié, Pour la joie d’être ensemble et de rompre le pain. C’est un acte de foi, d’amour et d’espérance Qui, chaque été, met en route la troupe des copains.

Quelques nouveaux venus découvrent Coumbourousco, Ses versants verdoyants et ses clochers romans. Devant un tel tableau plus personne ne se plaint.

Il en est passé de l’eau au Po, frères, un an déjà, D’une fête à l’autre, que c’est long, oui vraiment; Allons, ne perdons plus de temps et serrons-nous la main!

En calant de Cimié

Siéu un gros malerous Escoutas jouventura Siéu estat amourous N’ai agut d’aventura Un jour ai cougourdoun Ai gastat la miéu vida Despi de l’abandoun De lamiéu Margarida.

En calant de Cimié Souta d’una figuiera Ai rescountrat Nouré ’Mé la miéu calignera Aço-t-es un destin Que lou bouan Diéu nen douna Ai pihat lou fusiéu Ai tuat la pichouna

E despi d’aquéu jour pènsi à l’infidela En regretant toujour la siéu fin tant crudela En lu prat de Cimié Vau pourtant la miéu pena En plourant lou malur Doun lou destin nen mena

Lou Frances

A l’escolo aven aprè A parla lou francés Dien que parlen pas trop bèn Qu’avèn un pau d’acènt Dien que dian pas caumo fau Que d’acènt n’avén trop Pouvèn dire que sian Prouvènçau E s’en foutèn pas mau. Se parlan à la radio Sian que de rigolo Dins sei film’au cinema Passèn pèr dei fada E dins la télévisioun Nous prenon pèr dei coun Avén d’obre Prouvènçau E s’en foutèn pas mau. Alor coumo dien A-Z-Ai Pèr s’en foutre jamais A prenguèn à nouastreis enfant A parla coum’avans, Cantarèn e recampadis La lengo dou païs ;

Ensin pesaren nouastre pès Dins lou païs Frances; Se deman de Niç’A-Z-Ai Fiho e jouvenas, Pèr cariero e pèr oustau, Tout parlo prouvènçau Lou parlaren lou Mistral Auran bello soufran

La Pos

Un còup un jove e bèu galant Dapè d’un pos si promenava Venia de culhir de flors Per li portar au sieu amor

Tot a l’entorn d’aquesto pos Li era una peira levaissa Lo pen li venguèt a ‘sparrar Dintre lo pos s’anèt jetar

Quora siguèt en de davau Cridava ”Dieu ! Misericòrdia Cambaradas vau a la moart N’atròvi d’aiga fin au coal”

Aquelu qu’eron d’ençamont Sabion plus cenque si faire Li jetèron lo sieu mantèu ”Cambadara chapa-ti lèu”

Quora si tròvet d’ençamont Auguèt un frei que tremolava ”Menatz-mi lèu au mieu ostau Aquì m’escauferai un pauc”

Lo Jorn d’après lo bèu galant Diguèt ensida a la sieu bèla ”Tenètz minhona, aqueli flors Per vos mi siau jeta’n lo pos”

”En lo pos non sariatz tombat Li anessiatz embé la luna La luna auria fa esclarcitat En lo pos non sariatz tombat”

”Aura farai vot a dieu De non aimar autant li filhas Mi cau quitar de calinhar Que siau sujet a li tombar”

Nouesto Damo de la Ciéutat

1. Tres fiho soun de la Ciéutat N’en soun tres fiéu de la Ciéutat (bis) Qu’an fach un vot à Nouesto-Damo. O bello Vièrgi courounado !

2. Pèr un matin li soun ana. (bis) Mai sus l’autar l’an pas troubado.

3. En se virant dela la mar. (bis) La vien veni touto bagnado.

4. Tenié soun Fiéu entre sei bras. (bis) Sus un gros nivo èro pourtado.

5. O Santo Maire, d’ount venès ? (bis) D’ounte venès que sias bagnado ? -

6. Iéu vèni dei pus àutei mar. (bis) Sauva ’n veissèu que naufrajavo.

7. E iéu leis ai tóuti sauva. (bis) Franc lou nauchié que renegavo :

8. Que renegavo moun car Fiéu. (bis) Soun amo sera pas sauvado.

Vièo cansoun

La rescontre sus li iero, La chatouno di péu blound : - Ho ! la, hòu ! passes bèn fièro Ounte vas, Madeloun ?

Vau au four pausa levame. - En bèn ! l’anaras deman. O mignoto! t’ame! t’ame! E la prene pèr la man.

E lèu ausse ma cadaulo : - As fam ? Elo dis pas noun. Alor nous metèn à taulo : L’assète sus mi geinoun.

- Dau ! manjo ço que t’agrado ; Tè ! pessègue e pruno en flour !... - Gramaci, bèu cambarado. Ai fam que dòu pan d’amour.

Elo s’aubouro à la lèsto : Zòu ! landan vers lou curat : Sourtès li bouquet de fèsto E li candelié daura.

Abras lèu, abras li cire. Bon curat, au mèstre-autar. Sian pressa qu’es pas de dire : Maridas-nous, se fai tard !

Mountan pièi à la chambreto : - Ve, noste pichot lit blanc ! Bello, emé li ...................... Restè muto en tremoulant.

- Madeloun, fai ta preguiero, Coucho-te ! - lé vau, ami. Mai aquelo niue proumiero Madeloun a rèn dourmi.

Extrait des Fiho d’avignoun de Th. Aubanel

La Mazurka souto li pin

Refrin (Bis) Venès que l’ouro s’avanço Es festo au mas d’Escanin La mazurka, gènto danso La faren souto li pin

Galanti chatouno Amourous jouvènt La roso boutono Ansi nous couvèn Au jour-d’uei qu’es fèsto Anen la culi Qu’en danso moudèsto Deven trefouli.

Lou beù musicaire Ben estingança Fau que tarde gaire Déuriè coumença Devers lis Aupiho Vès lou tambourin Aco nous reviho E nous met en trin.

Coulourido o palo Dins l’èr perfuma, Lis man sus l’espalo, Quau poù nous bleima ? Dansant en mesuro Is iue di parènt Souto la verduro Res nous dira rèn.

La danso finido Viendren à parèu Dendins la bastido Souto lou castèu En rejouissènço Bèuren lou muscat Pèr la souvenènço De la mazurka.

Aqueli Moutagno

1. Aquéli moutagno Que tant auto soun M’enpachon de vèire Mis amour ount soun

2. Auto, bèn soun auto, Mai s’abeissaran, E mis amoureto Vers iéu revendran.

3. Avau dins la plano I’a’n pibo trauca, Lou couguiéu ié canto Quand ié vai nisa.

4. Que cante e recante Canto pas pèr iéu: Canto pèr ma migo, Qu’es proche de iéu.

5. A la font de Nimes I’a un amelié Que fai de flour blanco Au mes de janvié.

6. S’aquéli flour blanco Eron d’amelour Culiriéu d’amelour Pèr iéu e pèr vous.

Parpaouin

Refrin:

Parpaioun, moun bon ami, ) Parpaioun, marido-ti! ) BIS Dis ancian seguènt l’usage Penso à te metre en meinage, Parpaioun, moun bon ami, Parpaioun marido-ti!

Coume me maridarai ) Que ges de mouié iéu n’ai? ) BIS Vai, ié responde la toro, N’en sarai la tiéu segnouro, Refrin...

Coume me maridarai ) Que ges de loujamen n’ai? ) BIS Ié responde la limaço: Iéu, te cedarai la plaço, Refrin Coume me maridarai ) Que ges de liçoun iéu n’ai? ) BIS Vai, ié responde l’aragno Iéu te flelarai l’escagno. Refrin Coume me maridarai ) Que de pan pèr acò n’ai? ) BIS Ié responde la fourmigo: En serve garde l’espigo, Refrin Coume me maridarai ) Que de pitanço noun n’ai? ) BIS Vai, ié responde lou gàrri: Siéu lou mèstre de l’armàri, Refrin Coume me maridarai ) Coume me maridarai ) Que ges de lume iéu n’ai? ) Que ges de musico n’ai? ) BIS Ié responde la luserno. Ié responde la cigalo: Iéu, servirai de lanterno, Iéu, jougarai di chimbalo. Refrin Refrin Coume me maridarai ) Tout countènt e satisfa, ) Que ges de sucre iéu n’ai? ) Parpaioun s’es marida; ) BIS Vai, ié responde l’abiho, Au sant retour de la messo N’atrove sus la ramiho. Di doun qu’avien fa proumesso Refrin Chasque animau venguè lèu Ounoura l’espous nouvèu.

Calant de Villafranca

“Rentrant de Villefranche”

Paroles françaises de Georges Delrieu.

1. Calant de Villafranca Souta d’un caroubié Faion la contra dansa Emb’un sarjant fourié Tra la la Tra la la Li grandaula si maridon Tra la la Tra la la Li grandaula soun maridà.

2. S’es maridat un rangou M’una qu’es sensa dent Sa maire n’es coutenta Soun paire n’en sau rèn.

3. La fiha n’es proumessa Li an dounat l’anèu N’a plus de coutentessa Que fin à San Miquèu.

Nissa la bella

Paroles françaises de jean fernand Fabre Paroles et musiques de menica Rondelly.

refrin:

Viva Viva Nissa la Bella Toujou ièu canterai souta li tièu tournella La tiéu mar d’azur lou tiéu ciel pur E toujou criderai En la mièu ritournella Viva Viva Nissa la Bella.

1. O la mièu Bella Nissa Regina de li flou Li tièu vieji tau lissa Ièu canterai toujou Canterai li mountagna Lu tiéu tant ric decor Li tiéu verti campagna Lou tiéu gran soulèu d’or.

2. Canti la capelina La rosa, lou lilà, Lou pouort, e la marina Paioun, Mascouinà! Canti la soufieta Doun naisson li cansoun, Lou fus la coulougneta, La miéu bella Nanoun!

3. Canti li nouostri gloria L’antic e bèu calèn, Dòu Goungioun li vitoria, L’òudou dòu tiéu printèms! Canti lou viei Sincaire, E lou tiéu blanc drapèu, Pi lou brès de ma maire Dòu mounde lou pu bèu!

Cansoun de la vieio

Dins Paris l’a uno vieio rau!!! (bis) Qu’a mai de quatre-vints an, Rantamplan la vieio (bis)

Lou diminche va à la messo, (s’en vai en danso) S’asseto proche un galant. Galant, dis, se tu m’espouses, Ti farai riche marchand. Ièu n’espoùsi pas’no vieio, Que noun agui vist sei dènt. La vieio si bouto à rire, E mouastro douas dènt davans. N’i a uno descavihado, L’autro va en cascaiant. (E l’autro que fa zinzan) A lei gambo coumo de flahuto, Lei pèd coumo de batèu. A un uei bourda d’anchoio, E l’autre tout poutignous. Vous parlarai pas dou resto, Que sento l’estoco-fi. Se lou dilun l’a espousado, Lou dimars l’enterraran, Es pas’co que mi fa peno, Es de pourta dòu dous an. Lou farai pourta à la gato, Semblara’n caramentrant. De l’argènt d’aquelo vieio, N’aurai uno de quinge an.

L’Americo

1. Au cèu de ma souvenènço Dins lou blu de mai pantai Lei nioulo de ma Prouvènço Courron davans lou mistrau. Tant fa de tèms que partèri Tant fa de tèms que n’en sieu luen D’acquèu païs de misèro E li vouàli toujour bèn.

2. Qu saup se l’aigo d’Artubi S’en vas toujour au Verdoun Se l’es enca la Bastido Proche la Roqu’Esclapoun. En belèu dire que pouartés Ta terro au bout dóu souliè S’oun sies neissu fau que mouarés Se voués pas mouri soulet.

3. Vourriéu la légi moun ouro A la baro dóu miejour Me refrasca’nca la goulo A nouastro fouant de la Fous Vourriéu tua’nca’no lèbro Ei réviéurai de l’ubac Mena’nca’no dameiselo Au devèns de la vanau.

4. Tant fa de tèms que partèri Tant de tèms que n’en sieu luen D’acquèu païs de misèro E li vouàli toujour bèn Au cèu de ma souvenenço Dins lou blu de mei pantai Lei nioulo de ma Prouvènço Courron davans lou mistrau.

Cansouneto just pèr pantaia

Uno cansouneto just pèr pantaia, Ce que sera ma vido e un pau pèr canta.

Quant serai ome aurai un oustau, Em’uno prado verdo davans pèr moun chivau, Tres catarineto pèr lei faire voula, Quatre vo cinq cabreto pèr agué de la,

Un camp de cardelo pèr mei lapin lanc, Un viei four de pèiro pèr mi faire lou pan, Moun chin davans la pouarto a si souleia, Ma gato negro e blanco que jamai moura,

Uno chaminèio e un fue de gavèu, D’ami davans la flambo que mounto dins lou céu.

Lou Tren dei Pinhas

Soana la tint de la gara Lo soleu va si corcar La tren montera tot’ara ’stau aquì mas eu s’en va

Siau aquì a la baranha Cada jorn a l’asperar La michelina darniera Per ieu non s’arrestera

Coma lo vielh camin de ferre Vau caminar plan-planin Sé non m’en vau esto sera Partirai deman matin...

En la vagon una filha Mi fa “viva!” de la man Mas lo vent la si pilha Ieu mi plori lo malan

Lo mieu coar es en compòta La pichona a saguinhat Quora ven la babaròta Deguna mi ven consolar

Li ralhs toarts en l’erbeto Mi fan sinhe de venir De laissar la cabaneta La mieu coar es jà partit

Voali veire aqueli coalas Trà li pinhas m’en puar E portar la sieu jijoala Facha ’mé dé mimòsa

Coma lo Tren de Provença D’aqueu monde n’en siau pas Mas es vèr la remenbrença A jamai ren bolegat!

Lou trin siblara encar

Baus di Blanco o Baus di Negre A soun brut fasien ecò Coume dins li bon “ouesterne”, Eu siblavo si tres cop; La ninèio de l’escolo Ié cridavon:“Hosanna”, L’ouliveto de la colo Devenié l’Arizouna.

Refrin:

Entendès lou Trin di Pigno, Que poulit chu chu chu chu, Despièi Niço enjusqu’à Digno Fai toujour chu chu chu chu. Entendès lou Trin di Pigno, Es un trin coume n’i’a plus, Vous retrais Buffalo Bill Chu chu chu chu chu chu chu.

Au mitan de la mountado S’arrestavo proun souvènt, Afourtisson que coumtavo Sus l’ajudo d’un bon vènt. Di vagoun chascun calavo Sus lis erbo dou camin, S’enanavo escampa d’aigo, E culi de roumanin. Refrin Lou bèu trin de la ninèio Perqué dire que : i’es plus? Soun penacho de tubèio, Es verai que l’a perdu. Mai se sias dins la campagno, Sarès tout reviscoula D’avé’ncaro pèr coumpagno La cansoun de soun sibla. Refrin

23 Lou cant dou galerian

LOU GABIE La CHOURMO 1. Ieù ause amount lou gau Que canto sus lou toùmo:

Adièu patroun Sigaud, 1. Lou gau o noun lou gau, Lou brande de sant Eume. Fasèn coumo se l’èro Lanliro, lanlèro E vogo la galèro!

2.Ieù ause lou siblet Dou mestre d’équipage, Adieù lou risoulet 2. Siblet o noun siblet Di fiho doù ribage; Fasèn coumo se l’èro Lanliro, lanlèro E vogo la galèro!

3.Ieù ause lou trigoun De Santo Reparado De Naple à-n-Avignoun 3. Trigoun o noun trigoun N’aven qu’uno estirado Fasèn coumo se l’èro Lanliro, lanlèro E vogo la galèro!

4.Ieù vèse un gran pourlau Que cuerb touto la routo, Marsiho e sis oustaù 4. Pourlau o noun pourlau Iè passarien dessouto Fasèn coumo se l’èro Lanliro, lanlèro E vogo la galèro!

5.Ieù vèse lou casteù De la fado Mourgano:

Bessai es un esteù 5. Casteù o noun casteù Ami, que nous engano Fasèn coumo se l’èro Lanliro, lanlèro E vogo la galèro!

6. Ieù vèse un bregantin Que sus nautre s’avasto Aubra coume un latin 6. S’es pas un bregantin Pavaioun d’or à l’asto Fasèn coumo se l’èro Lanliro, lanlèro E vogo la galèro!

7.Ieù vèse un fouletoun Qu’es à chivau sus l’erso La mar fai de moutoun, 7. S’es pas un fouletoun Saren a la traverso Fasèn coumo se l’èro Lanliro, lanlèro E vogo la galèro!

8.Ieù vèse Garlaban Emè la Santo-Baumo Fau mètre pèd sus banc: 8. S’aco’s pas Garlaban La madaleno embaumo Fasèn coumo se l’èro Lanliro, lanlèro E vogo la galèro!

9. Ieù vèse au miradou Rousoun touto es mougudo Eme soun moucadou 9. S’es pas lou miradou Nous fai la bèn-vengudo. Fasèn coumo se l’èro Lanliro, lanlèro E vogo la galèro!